
Distribucion 

1 
 

Eric Legros Ajance du voyèdje Anita 

2 
 

Marc Diffels Ajance du voyèdje Georges 

3 
 

Fabien Eubelen Chèf dol sècurité G 4 IK Sad IK 

4 
 

Ivan Michel Ajant d’ sècurité G 4 IK Arsène IK 

5 
 

Sandro Hermann Ajant d’ sècurité G 4 IK Diabol IK  

6 
 

Michel Malchair 
 

Ajant d’ sècurité G 4 IK Anjèle IK  

7 
 

Raphaël Lemaire Pilote  Ricky 

8 
 

Frédéric Götzen. Ôtèsse dol êr Bégonia 

9 
 

Gregory Lorenzon Ôtèsse dol êr Maya 

10 Alex Gamby.  Stagiêre Alexia 
11 
 

Philippe Lemaire Papa groupe dès sérieûs  Maximilien 

12 
 

Nicolas Mélotte Mama Ségolène  

13 Dany Olivier. Grand-pére  Louis-Philippe 
 

14 
 

Simon Piette Nounou rouméne  Mirèla  

15 
 

Simon Marichal. Djône fèye Joconde  

16 
 

Dany Hoffmann Papa groupe dès droles Marcâr 

17 
 

Julien Descy. Mama Brâyète 

18 
 

Albert Bruyère. Grand-pére Tchintchin 

19 Patrick Alard  Grand-mére 
 

Pèpète 

20 Jean-Pierre Siquet.  Ana-Rita  
 

Ana-Rita 

21 Sébastien Robert. Stèfano 
 

Stefano 

22 
 

Thomas Piette. Nico  Nico 

23 Marc Degueldre Lucas 
 

Lucas 

I. Departure hall 
 
 
Lu groupe S (lès sériêus) avou leûs grossès valîzes èt lu groupe D (lès droles) avou leûs rouksaks moussèt foû do 
bus Feyen èt montèt so l’ scanfâr (lu hall dol aéropôrt), avou l’Anita k’a hâsse èt lès cutchèsse. Lu groupe D 
brêt : « On-z-a gâ-gnî à l’ Tombola, on-z-a ga-gnî à l’ Tom-bola, etc. » 
 
Georges 
Mès arètoz d’ brêre come dès vês ! 
Vos-ave on bwas foû d’ vosse fahê ! 
C’è-st-on aéropôrt voci  
Èt nin l’ mâssî toûr do londi ! 
 
Stèfano [ki li crit ol orèye] 
On-z-a gâ-gnî à l’ Tom-bola ! 
 
Maximilien 
K’èst-c’ po n’ afêre, cisse Tombola ? 
 
Tchintchin 
C’èst lu cisse dès “Tchapês-Mèyons”  
Avou on gros lot d’ècsèpcion : 
Sèt djoûrs gratis’, transpôrt compris 
Ol Roumanî po fé do ski ! 
 
Anita 
C’èst d’l ajance Feyen on cadô :  
Tot èst compris du bas-an-hôt : 
Lodj’mint â pays d’ Dracula  
Bal des vampîres, bwassons èt r’pas ! 
 
Joconde 
Bon Dju, c’èst kî ci Dracula ? 
 
Ana-Rita 
C’èst dès vampîres lu cruwél rwa 
On suceûr do song vènèré 
Dès vertuweûses vièrjes bin soukrés ! 
 
Lucas 
Nin come ti, tês’ Ana-Rita ! 
 
Ana-Rita [avou su cigarète â bètch] 
Cwè ? Dju n’ so nin soukré moutwat ? 
Dumande à Stèfano k‘ èst là !!! 
 
Lucas 
Siya, mès vièrje ç’èst co ôte-tchwa ! 

Stèfano 
Èle nu sawère nin lu soukré 
Mès pus vite lu djambon… foumé ! 
 
[Ana-Rita li tchèsse one] 
 
Louis-Philippe 
Come anciyin para-commando 
K’a fêt l’Corée èt lu Congo 
Dj’ n’a nin pawe du ci Dracula 
Dju l’ècsplôz’rè â bazooka ! 
 
Brâyète [ ki r’louke lu pilote k’arive avou lès-ôtèsses èt sès neûrès lunètes; il adjâze Pèpète] 
Aah, v’là l‘ pilote ! I mu plêt bin ! 
Louke sès lunètes, sès grands blancs dints ! 
Dju pay’reû tchîr po z-èsse à l’ place 
D’one du cès deûs grossès pètasses ! 
 
Pèpète 
Mi dj’ême ot’tant do bin mimbré, 
Come cès ajants d’ sécurité 
K’ont dès matrakes èt dès mènotes 
Èt ki odèt bon l’èchalote ! 
 
[Muzike : l’hôtèsse de l’air : Jacques Dutronc] 
 
Loiloilo, loiloilo, loiloilolo lo, etc. [lès treûsse] 
 
Ricky 
Lu role va dècoler, atèloz vos cintures 
Du là-hôt, on veût tos cès ki f’zèt l’mârticot, 
On fu racont’rèt tot, èvôye po l’avanture ! 
Begonia 
Tote mu vèye, dj’a sondjî d’èsse one ôtèsse dol êr 
Tote mu vèye dj’a sondjî du vèye lu bas d’an hôt 
Maya 
Tote mu vèye dj’a sondjî d’aveûr dès talons hôts 
Tote mu vèye, dj’a sondji d’aveûr, d’aveûr lès fèsses ol êr !!! 
 
Loiloilo, loiloilo, loiloilolo lo, etc. [lès treûsse] 
 
Alexia [à Bégonia et Maya câze du si-unifôrme bêcop trop grand] 

Vos n’ârîz nin dès-ôtes abits ? 
Lu XXL, c’èst grand por mi ! 
 
Bégonia 
Nosse chére cupagnî Sanit’Êr  
N’a nin d’abits po lès stagiêres ! 
Maya [ki tchèsse one clape à Alexia] 
T’ pous èsse conténe k’on-z-âhe prusté 
Nosse unifôrme dol an passé ! 

Alexia 
N’a dès ronds d’ souweûr d’zos lès brèsses  
Avou one odeûr du crâsse vèsse ! 
 
Bégonia (ki li tchèsse one) 
C’èst dol ménopôze lès tcholeûrs 
Ki nos rindèt frèhes du souweûr ! 
Maya (ki li tchèsse one) 
Tu veûrès cwand k’t’ârès nost’adje 
Èt k’ t’atrap’rès one one grosse moustatche ! 
 
Alexia 
Damadje ku ci voyèdje su fêt 
Djustumint â condjî d’ cwarmê : 
D’vins treûs-eûres, nosse Trouv’lê Fabiyin 
R’ mont’rèt l’ Tchin-Rou stèké plin d’ djins ! 
 
Sad IK 
I rawâde, nosse bon prézidant 
Ci momint-là duspôs treûs-ans 
À câze du ci mâssî Covid 
Ki do cwarmê nos-a fêt cwite ! 
 
Anjèle IK 
Deûs fîs ku l’ mayeûr du Longfaye 
A r’lârdji s’ costume du deûs tayes ! 
Co treûs-ans èt l’ trouv’lê mès djins 
Raviz’reût lu bounome Mich’lin ! 
 
Ségolène 
Ah bin nos-ôtes, tins djustumint 
N’s-èstans come vos : dès Mâm’diyins ! 
Mès nos hèyans tot ci rahoûr 
Ki n’ s’arète nin cwat’ nut’, cwat’ djoûrs ! 
 
Maximilien 
Lu mî d’ tot c’est d’ cwiter Mâm’dî 
Po fé do ski ol Roumanî 
Duvins l’ calme èt l’ trankilité 
Lonsse dès brèyards èt dès sôlés ! 
 
Ségolène 
Po çoula n’s-avans pris avou 
Mirela Pètpushôtkuscou 
Èle djâze lu roumin parfèt’mint 
Èt s’ocupe dès-èfants tot l’ timps  ! 
Ane-Rita [tot doûc’mint à l’orèye do Joconde] 
Èt do grand-pére du timps-in-timps…  

Brâyète 
Vosse lodj’mint èst d’vins kél ôtél ? 
 
Joconde 
C’è-st-on palace, nin on ôtél !!! 
Vos n’ sârîz nin payî çoula : 
C’èst duvins l’ tchèstê d’ Dracula ! 
 
Stèfano 
Nos-ôtes avou, nos lodjans là !!! 
Â palace cink steûles « Dracula »  ! 
 
Tchintchin 
Mès lu ski n’ nos-intèresse nin, 
C’est l’à-beûre, l’a-magnî po rin, 
Lu table-dance èt lu disco  
Avou dès nanas à gogo ! 
 
Marcâr 
Çu sèrèt on cwarmê d’ sèt djoûrs 
Avou cawês èt mâssîs toûrs ! 
 
Mirèla 
Bon Dju, dju va toumer è blèsse ! 
Nos lès fûhans co pé ku l’ pèsse 
Èt èles nos sûhèt, cès macrales 
Djusk’à là po fé l’ carnaval !!! 
 
Maximilien  
Cumint s’fêt-i donc Anita 
Ku tos cès mâssîs lodjèt là ? 
I m’ sonle ku dj’a payî assé 
Po-z-aveûr l’èsclusivité !’  
 
Anita 
Mès vos, v’s-èstoz dès V.I.P. 
Vosse sièrvice sèrèt cint côps mî !!!  
Nin veûre, Georges ? 
Georges 
Siya ! 
 
[ Ding-Dong ! Ding-Dong : les passagers pour le vol Sanit’Air N° 4960 à destination de la 
Transylvanie sont priés de se présenter au Check-In ! Je répète : … 
Anita 
One pitite foto po l’ souv’nîr : 
Sayoz tortos d’ fé on sourîre ! 
Vite ! I m’ fât rintrer so Mâm’dî 
Vèye lu trouv’lê r’monter l’ martchî !!!  
Nin veûre Georges ? 

Georges 
Siya ! 
 
[tot l’ monde su mèt’ è place po l’ foto] 
Anita 
Djans ! Sourioz donc M’ sieûr Marcâr ! 
 
Marcâr¨ 
Dj’a sogne ! Îr dj’a fêt on côch’mâr : 
Lu pilote fuzéve one prandjîre 
Èt l’avion touméve come one pîre ! 
 
Nico 
D’vant Paris-Pékin, mi avou 
Dju n’avéve jamês rin vèyou 
Dj’ n’avéve mâye dwarmi sins Justine 
Ni ‘stu po d’ là dol Rumoûspine ! 
 
Lucas 
Po l’ novèle sâhon d’ Koh-Lanta, 
Nos nos bat’rans conte Dracula 
Duvins kék’s djôurs dju m’ rumèt’rè 
Dès massèdjes do M’sieû Gros Pakèt ! 
 
Nico 
Âye nos-èstans dès wînêrs-nés ! 
Koh-Lanta n’s-allans l’aspater ! 
Alè, go-go-go my friend, donc 
I va dècoler nost’avion ! 

Vo-t’ rulà ! 

 
Muzike : Nicolas Mélotte ;  Paroles : Marc Dewart 
 
Rèspleû 
Vo-t’rulà co n’ fî, vo-t’là ! 
Chér vî Cwarmê t’ès co n’ fî là ! 
T’èsteûs wice ? On t’a cwèri ! 
Mèrci, mèrci, tu r’ès voci ! 
Tu nos-as tél’mint mankî ! 
Sins ti Mâm’dî n’èst pus Mâm’dî ! 
Vo-t’rulà, co n’ fî nost’ami ,vo-t’là ! 
Cwarmê, sins ti Mâm’dî n’èst nin Mâm’dî ! 
 
Couplèt 1 
Mâgré lès guères, lès rèvolucions 
Èt totes lès-intèrdiccions 
Mâgré lès mâssîes neûrès wahètes 
Lu Covid, lès bouflètes 
Jamês nos-n’avans abandoné 
Chér vî Cwarmê adôré ! 
Jamês nos n’ t’avans abandoné 
Vî Cwarmê adôré ! 
 
Couplèt 2 
Mâgré lu gale, lès pious, lès pèyons 
Lès peûs, porês èt botons 
Mâgré lu chnoup’, lu nâze, lu colite 
Lu tos’ èt l’ vas-è-vite  
Jamês nos n’allans abandoner 
Chér vî Cwamê adôré ! 
Jamês nos n’ allans t’ abandoner 
Vî Cwarmê adôré ! 

Sèrî 1 : Salut Stâv’leû ! https://youtu.be/r1o7iuWb9Y0 

Rèspleû 
Tot çoula n’èst nin à creûre 
Èt portant, c’èst tot dès veûres ! 
 
Couplèt 1 
Avou sès-anîses ol ôto on djoûr 
Lu Hilde Rome à Lîdje va fé on toûr  
Mès à pône treûs djoûrs après 
Èle ruçût on gros procès 
P’on ècsès d’ vitèsse ki fout constaté à Stâv’leû, tot près ! 
 
Lu djudje 
Madame Rome, v’s-ave èstu flashé 
À Stâv’leû d’après lu Pévé 
Vos dépassîz, est-c’ bin lès veûres, 
Cint’ èt swassante kilomètes-eûres ! 
Hilde 
M’sieû l’ djudje, c’è-st-one èreûr çoula 
Dju djure so l’tièsse dol Lupita                [âye so l’ tièsse du m’ chére Lupita] 
K’à Stâv’leû dju n’ mu rinds jamês 
L’aminde, dju nu l’ pây’rè jamês !!! 
Lu djudje 
On n’ djâze nin d’aller à Stâv’leû 
Mès djusse du passer par Stâv’leû… 
Hilde 
Mès p’aller à Lîdje ci djoûr-là 
Dju n’a jamês passé po là ! 
Lu djudje 
V’s duv’loz saveûr, vos, Madame Rome 
Ku totes lès vôyes minèt à Rome ! 
Hilde 
Lu Pévé djâze dol ôtoroute 
Mès à Stâv’leû i n’a k’ dès routes 
Tél’mint trawés k’on n’ sét rôler : 
Méme on lim’çon pout v’ dèpasser  ! 
Lu djudje 
Èt tot si sûr ku l’ vèye du Rome 
È-st-ol Îtalî, Madame Rome 
Là so l’ôtoroute à Cronchamps 
V’s n’èstoz nin so Stâv’leû mètant ???  
Hilde 
Euhhhh…. 
Lu djudje 
Vos pây’roz l’ dobe aminde asteûre 
Èt one toûrné azès rôleûrs ! 
Èt n’ djuroz pus so l’ Lupita: 
Èle piède dèdjà l’ tièsse sins çoula ! 
 

https://youtu.be/r1o7iuWb9Y0

Couplèt 2 
Lu Christian Dewalque a ‘stu è vacances 
Deûs saménes â solo bin lonsse ol France 
One fî rintré ol mâhon 
I ruçût sèt djoûrs â lon 
Chake fî do méme radâr ol France one novèle contravancion ! 
 
Rèplike 1 
Do radâr ficse tot près d’ l’ ôtél  
Lès photos èstî fwart cruwéles, 
Do Christian avou s’ grand sourîre 
Prèssé du rintrer beûre one bîre ! 
 
Rèplike 2 
Du sès vacances, l’album-souv’nîr 
Cist’-âné-là costa fwart tchîr 
Po kék’s bièsses du fotos d’ papî 
Du s’ gueûye d’inocint à chake fî ! 
 
********** 
 
Couplèt 3 
Lu Vincent Clohse ol mâhon fêt basti 
One picine mès ki n’èst nin co rimpli 
One nut’ d’èsté, l’inocint 
Après l’apéro fin plin 
Ol co vûde picine, lu tièsse è-n-avant, a plondjî fîr’mint ! 
 
Rèplike 
Plondjî ol vûde picine, fin plin 
Ça lêd dès traces lu lêd’ dumin ! 
L’ami Vincent, crèyoz çoula, 
N’out jamês one téle gueûye du bwas ! 
 
********** 
 
Couplèt 4 
Lu Nicolas Diffels èt sès-amis 
Â djârdin d’ Eden, do cwarmê l’ mârdi 
Avou one cadance d’infêr 
Awalèt du pome plin d’vêres 
Ki l’s-ont èvoyîs dreût o paradis bagnî ol’ètêr ! 
 
Rèplike 1 
Insi l’s-i vint l’îdé dèbile  
Du dècalker l’ foûme du leûs mins  
Avou l’ markeûr indélèbile 
So l’ carlèdje do cafè, bièss’mint !!! 
 
 



11 

 

Rèplike 2 
Nicolas ki po Adam s’prind 
Èt ki n’ cunoh ni l’ mâ ni l’ bin  
Foû dol brâyète prind su sièrpint 
Èt l’ décalke so l’ carlèdje fîrmint ! 
 
Rèplike 3 
Èt â cafè dol gâre su troûve 
So l’ carlèdje co todi lu proûve ! 
 
********** 
 
Couplèt 5 
Nosse bon Jean-Philippe Jason a lâvé 
Su bê pulovèr du grande kâlité 
I lu pind après l’ bouwé 
Â tchôd solo dol èsté 
Mès one eûre après, on fwart corant d’êr l’a fêt s’èvoler ! 
 
Rèplike 1 
Lu pull ol pèloûze a toumé 
Èt l’ robot dussus a passé… 
 
Rèplike 2 
Il a rèzé one mantche, one fî 
Adon tot lu d’vant l’ôte dès fîs  
Après dol tondeûze vint passèdjes  
Lu pull n’avéve pus one seûle tètche ! 
 
********** 
Couplèt 6 
Nosse bèle djône dirèctrice Flavia Costi 
Â concèrt d’îvièr nu s’a nin cont’ni 
Elle a fêt plin dès grands djèsses 
Du sès mins èt du sès brèsses 
Avou su longue rôbe â grand dècolté, c’èsteût one dèyèsse ! 
 
Rèplike 1 
So l’ bokèt ritmé « Africa » 
Èle su cuhosséve, nosse Flavia 
Tant ku su soutiyin s’ dutèla !  
                                             
Èt tos lès tchanteûrs, d’one seûle vwa : 
Tulututu tulutu wouaaaaahhhhh ! 
Tulututu tulututu wouaaaaahhhh ! 

Couplèt 7 
L’inspecteûr du policeVincent Dalleur 
Coûrt avâ lès bwas à Mont so l’ hôteûrs 
Subit’mint nosse police veût 
À kékès mètes deûs grands leûs 
Èt mèt so Facebook du loukî à s‘ sogne ca c’èst fwart dandj‘ reûs ! 
 
Rèplike 1 
À l’police, Vincent a on tchin  
Èt dès deûsse, c’èst l’ seûl k’a l’ né fin [lu tchin] 
Ca lès leûs k’ l’inspècteûr vèya 
C’èsteût l’s Huskys d’ François LEGAT ! 
 
Rèplike 2 
Vos vèyoz k’ do mêsse èt dol bièsse 
À l’police c’èst l’ mêsse k’èst l’ vrâye bièsse ! 
 
********** 
 
Couplèt 8 
L’ treûzîme crâs djûdi do djèrin cwarmê,  
Bruno Lognard avéve on rôze tchapê 
So lu tchapê è cârton 
Il a ploû dès-eûres â long 
L’djoûr d’après sès dj’vès èstî d’one fwart bèle coleûr rôze-bonbon ! 
 
Rèplike 1 
Méme duzos l’ douche, dès djoûrs après 
Lu rôze nu v’néve nin djus dès dj’vès ! 
L’Émulâcion èst bone asteûre 
Po l’ cortéje dol Gay-Pride, fât creûre ! 
 
Rèplike 2 
Bruno, tu n’ès pus l’ dirècteûr 
Mès lès tènes volèt t’dîre an keûr : 
Mérci po l’muzike èt l’ tcholeûr 
Mérci po cès momints d’ boneûr ! 
 
********** 
 
Couplèt 9 
Philippe Zander du Bèlvâ va tchûzi 
Dès meûbes du sâle du bagne avou su p ‘tit 
Adré Big-Mat ol ècspo 
Po l’ sanitêre on troûve tot : 
Dès sêweûs, dès meûbes, dès wécés tot plin avou tos lès pots ! 
 
Rèplike 1 
So l’ timps ku l’ Philippe rulouke tot 
Lu p’tit gamin fêt su popo : 

One bèle èt flêrante comission 
Duvins l’ WéCé d’ècspôzicion ! 
 
Rèplike 2 
Ké bê sièrvice adré Big-Mat’ ! 
Tote leû èkipe su côpe è cwat’ 
Po satisfé tos lès cliyants 
Méme cès ki sont lès pus tchiyants ! 
 
********** 
Couplèt 10 
Nosse bone comune po spargnî dès fènins 
A bahî lu tchâfèdje dès bastimints  
Po rutchâfer l’ pèrsonèl 
Il ont trové come ficèle  
Du fé po l’îvièr cadô d’on bin tchôd polâr noû modèle ! 
 
[ Céne : lu mayeûr avou s’ nèveû l’èch’vin. Lès brèsses creûh’lés, is crèvèt d’freûd. Simon è-st-à gnos duvant 
l’Jan-Pol] 
 
Simon 
Tonton Djan-Pol, on va crèver 
I fâreût on pôc pus’ tchâfer ! 
JPB 
Simon, adré « Les Engagés » 
Come lu Christ so l’ grande creû clawé 
I fât p’leûr sofri lès sèt’ creûs 
Èt accèpter du crèver d’ freûd  ! 
Simon 
Mès nosse pèrsonél n’accèpt’rèt nin 
Du crèver à l’ovrèdje vormint ! 
 
JPB 
Simon, nos-ôtes « Les Engagés »  
On creût â mirâke d’èsse sâvés ! 
Nos-avans d’djà on pî ol tombe 
Â pus porfond dès catacombes ! 
 
 
Simon 
On pôreût su rubatizér 
Tot simplumint… « Lès Dégagés »….[Djan-Pol li tchèsse one] 
…Oubin pus vite… « Les Enragés »… [Djan-Pol li tchèsse one] 
 
JPB 
Ti, tu t’vas fé ècscomunier !!! 
 
Simon 
Tonton dj’vins d’aveûr one îdé : 
Po z-aveûr tchôd on pout d’ mander 
Â pèrsonél du s’ rumouwer… 

JPB 
Simon, i n’ fât nin lès strèsser : 
Is nu sont gote abituwés ! 
 
Simon 
Tonton Djan-Pol, dj’a one îdé ! [Djan-Pol lîve lès-ûs â cî] 
Po k’ nos djins p’lèhe su rutchâfer 
Dunans leûzi on tchôd mantê  
Come cadô du Sint Nicolê  
 
JPB 
Ah Simon, t’è-st-on vûzionêre 
Come à l’ comune i ènn’a wêre ! 
On l’s-i va ak’ter dès polârs 
Po s’ wèrander do freûd d’kènârd ! 
 
Simon 
Tonton, tchûzihans on modèle 
D’ vins lès colèccions totes novèles ! 
Nos-alans fé on dèfilé : 
C’è-st-â public du dècîder ! 
 
[Lès voyèdjeûrs on panô avou dès chifes ; lès modèles fuzèt lu dèfilé d’ môde] 
 
1.Modèle Dany Antonello ![ 0/10 ]  
2.Modèle Bernard Meys ! [ 0/10] 
3. Modèle Rolly Heiners [0/10] 
4.Modèle Manu Minne [ 0/10] 
5. Modèle Fabien Degueldre [0/10] 
6. Modèle Jérôme Caudron [ 0/10] 
X 
Po ci polâr, Mossieû l’ Mayeûr 
Vos cwèroz do tchôd, i fât creûre ? 
JPB 
Âye donc ! 
X 
One bèle coupe avou lès côleûrs 
Du Mâm’dî, vèrt, èt djène èt neûr ? 
JPB 
Âye donc ! 
X 
Adon fât prinde lu polâr tène    
Ci dès tchanteûrs dol Malmédienne ! [on z-ac’sègne lu panô 10/10] 
Ci modèle, vos l’ polloz copier 
Mès çu sèrèt l’ pris d’one toûrné ! [on z-ac’sègne lu panô 23/23] 

II. Check-In 
 
Sad IK 
Aloz â desk, asteûre mès djins 
Po lu check-in, il èst grand timps 
Cès ki n’sont nin anrèjistrés 
Online, à l’ « borne » vont imprimer  
 
Marcâr    [Borne A: Sad IK, Marcâr, Brâyète, Ana-Rita, Stefano] 

Mossieû Sad IK, dju n’ savéve nin 
K’vos djâzî si bin lu roumin ! 
 
Sad IK 
Mès nèni, c’èst d’l anglès, çoula ! 
Imprimoz vite vosse cârte volà !           [Marcâr èt Brâyète vont à l’ borne A èt cwèrèt c’mint k’i fât fé] 
 
Nico      [Borne B: Arsène IK, Diabol Ik, Anjèle Ik, Nico, Lucas, Tchintchin, Pèpète] 
Alè : go-go-go my friend ! Go ! 
 
Arsène IK 
Ah, v’s djâzoz bin l’anglès, Nico ! 
 
Nico [avou on tèribe accant francès] 
I am fuck us (focus) on the trial 
Koh-Lanta to win it total ! 
 
Diabol IK 
Focus èt nin fuck us k’on dit ! 
Vost’ anglès, wice l’ave donc apris ? 
 
Nico 
I do my best, simply, asshole ! 
 
Anjèle IK 
On dit : “that’s all èt nin asshole” ! 
Arsène IK 
Sûhoz-m’, vîhe mama, vî papa 
Nos-îrans à cisse « borne » volà !                [Tchintchin èt pèpète vont a à l’ borne B] 
Tchintchin 
On grand mérci, mu p’tit poyon : 
Nos n’avans jamês pris l’avion ! 
I m’ dumande « Itsme”, k’èst-c’ coula ? 
Lucas 
Bè, c’èst dol anglès, vî papa ! 
C’è-st-one manîre du saluwer 
Nico 
-On dit : coucou, hello, « i’t’s me » 
-On rèspond : « it’s te » ? « C’mint t’ va-t-e ? » 
-Ça vé bé come te èt ke beû-s’ ? 
- Me c’èst come te, c’èst come te ve ! 

Marcâr 
Mi ki vins d’ Wémes, dju n’ savéve nin 
K’nosse lingèdje c’èst d’l anglès bièss’mint ! 
 
Arsène IK 
C’èst fêt, prindoz l’ tikèt adon 
Èt s’ wârdoz l‘bin ol tahe adon 
 
[Pèpète râye on ticket d’on mète du papî WC foû dol borne èt su l’ tchôke o sac à min] 
 
Joconde [Djâzant bin fwart â groupe C t’allant vè l’ desk] 
Nos-ôtes, nos-èstans afêtis 
À prinde l’avion vè plin d’ pays 
N’s-avans tot fêt online rond’mint ! 
 
Joconde [ki s’ prézinte â desk avou lès cârtes du tote lu famile po peûzer lès valîzes] 
Volà nos cârtes d’èbarkumint 
 
Maya 
Vol Sanit’Êr po l’ Roumanî…  
…. L’èst rèstârdi… Lèyoz-m’ loukî… 
…. Lu pilote deût èsse transfûzé… 
…..Dol nut’ lès vampîres l’ont pompé ! 
 
Tchintchin 
Mi avou, dj’ vou èsse… 
Pèpète 
…Transfûzé ! 
 
Begonia [K’ac’sègne lu pilote ki tire sès lunètes du solo. Duzos il a dès gros veûles so l’ né] 
Mès n’s-avans trové à l’cand’liète 
On ramplaçant k’èsteût d’djà prèt’ 
Ki pilote à vuwe o brouliârd 
Sins-aveûr mèzâhe do radâr ! 
 
Alexia 
Tot îrèt bin, i n’a nou dote 
Ca i-n-ârèt come co-pilote 
Su tchin d’aveûle k’a ‘stu drèssî 
À hawer cwand k’a do dandjî ! 
 
Maya [ki tchèsse one à Alexia] 
Vous’ bin tu têre, 
Bièsse du stagiêre ! 
 
Maximilien [ki crîve du sogne] 
On n’ pout nin prinde on ôte avion ? 

Arsène IK 
Siya, mès l’ voyèdje èst pus long 
Fât prinde Amsterdam èt adon 
Helsinki, Tachkent èt Manille 
Adon l’ batê po l’ Roumanî ! 
 
Ségolène 
Nos wârdans l’ vol dirèc’ adon 
V’là m’ valîze fuzoz atincion !          [Maya peûze lu valîze] 

   ******. 
Grand-pére Louis-Philippe mètoz 
Vosse valîze so l’ balance. Aloz !     [Il a one fwart grande èt pèzante valîze] 
 
Ricky 
Lèyoz, grand-pére, dju v’s va êdî ! 
 
[ I sâye du dèpôzer l’ valîze so l’ balance, mès lu mèt duvant, podrî èt so l’ cand’liète] 
 
Dju prinds lès skis, c’est pus-êhî ! 
 
[I prind on fahê du skis èt ahourte tot l’ monde, come on long ramon] 
 
Mirèla 
Madame Maya, dju vou candjî 
Po Tachkent- Hèlsinki c’èst mî ! 
 
Maya 
Trop târd ! Complèt ! D’s-ôtes passèdjîs 
Ont èstus pus vite po candjî ! 
 
Nico 
Aaah, Tachkent èt l’ Ouzbékistan 
Èt lès plats do Turkménistan ! 
Rin k’dès finès dèlicatèsses 
Â mènu du Pékin-Express ! 
 
Lucas 
Aaah, lès dèliciyeûs-ûs d’ pèhon 
Èt lès bês gros coyons d’ moton !!! (is s’tapèt d’vins lès mins) 
Ana-Rita 
Oooohhh !!! Is duv’lèt èsse crèvé bons ! 
Stèfano 
Cwè Ana-rita ? Lès-ûs d’ pèhon ? 
Ana-Rita (ki fêt one clignète) 

Mès nèni, césse, mu p’tit crètchon ! 
Ségolène 
Mès, Madame, on pôc d’ discrécion !!! 
Ana-Rita 
Clôs t’ bètch’, ti : tu n’ sé nin ç’ k’èst bon ! 

Anjèle IK [Ki peûze lu valîze do grand-pére] 
Lu valîze fêt swassante kilos : 
Suplémint du treûs cints-eûros ! 
 
Maximilien 
T’as sûr mètou dès brikes là-d’vins ??? 
 
Mirèla [âs-ôtèsses] 
Nos l’allans rinde pus lèdjîre, tins 
Lèyoz-nos djusse on p’tit momint ! 
 
[ Mirèla rumèt l’ valîze à l’ tère. So ci timps-là, les-ôtèsses peûzèt one ôte valîze. Duvins l’ valîze, Mirèla troûve 
on fuzik du guère, on bazooka, dès grenades, on caske du sôdâr.] 
 
[Mirèla à Louis-Philippe] 
Mès… v’s-ave pris tot vost’ ârmumint !!! 
Louis-Philippe, dju v’s l’avéve dit 
Ku tot çoula è-st-intèrdit !!! 
 
Louis-Philippe 
C’èst po fé l’ pê â Dracula 
Si v’s vunéve atoûr, Mirèla ! [i prind one mitraliète èt fêt come s’i tiréve] 
Dju l’ècsplôz’rèt, ci rat d’ vahê 
S’i mèt on deût so vosse doûce pê ! 
 
Mirèla 
N’sèyoz nin djalous, on wârd’rèt 
Po nos deûsse nosse pitit sècrèt ! 
 
Joconde 
I fât catchî ci vahul’mint 
S’on l’ troûve, on z-èst bons po Lantin !!! 
 
Louis-Philippe 
Là ! Duvins lès sètch’ du hovèyes  [ènn’a tot plin d’ totes lès coleûrs ] 
I fât tot triyî : lèyoz m’ vèye…  [i cwîre] 
Nin duvins l’ sètch à « à composter » 
Ni d’vins lès « déchets ménagers » 
Ni lès plastikes ni lès canètes 
C’èst ol z-« encombrants » k’ lès fât mète !  [i tape tot o sètch, avou lès ârmes ki dèbwardèt]  
[ Lu groupe C vint d’ fini  l’anrèjistrumint èt s’ prézinte â desk avou one seûle pitite valîze] 
 
Marcâr  
Nos n’avans k’ tot baguèdjes à min 
Sâf Grandma mès çoula n’ peûze rin…  
 
[ I s’ mètèt à cwat’ po l’ dèpôzer so l’ balance . Lès ajants d’ sécurité l’ont vèyou èt s’ mètèt podrî l’ desk avou 
lès-ôtèsses ] 

Sad IK 
Ûtante-ût kilos, mès k’èst-c’ çoula !!!???? 
Drovoz bin vite cisse valîze-là  
 
Brâyète 
M’ sieûr l’ajant Sad IK, çu n’est rin : 
C’èst l’ valîze ki peûze, nin l’in-d’vins ! 
 
Sad IK 
Arsènik èt Diabolik, 
Loukoz, c’èst sûr’mint on trafic ! 
 
[ Is drovèt lu p’tite valîze èt ‘nnè tirèt foû sacwants-objèts : casses du bîre, botèyes du gote, dès sâcissess, dès 
chips, etc.] 
 
Sad IK 
Fârèt payî, mès p’tits cocos 
Lès-accîzes so l’ bîre : cint’ eûros ! 
Ana-Rita 
Dju n’ beû nin dol bîre dès Carpathes 
Ki n’ sawère nin èt k’èst tote plate ! 
Tchintchin 
Èt n’ compte nin sor mi po magnî 
Dol goulasch ki ode lu poûri  
Maya 
Fâ payî po l’ trop’ du kilos 
On suplémint d’ cink cints-eûros ! 
Tchintchin 
Adon dj’ magne tot voci so place ! 
Marcâr 
Âye vûdihans ossu lu casse !   
 
[Is magnèt èt buvèt so l’ timps lès-ajants vûdihèt l’ valîze. Asteûre d’s-ôt’s-objèts moussèt foû avou chake fî one 
surprîze dès ajants èt dès comantêres dès droles] 
 
[ On prind foû do papî d’ twalète à hopês] 
 
Stèfano 
Eeeh nos-ôtes, nos-èstans malins !!! 
Sov’noz-v’s do prumî confin’mint : 
Dès gros trôs d’ cou avî tchèrdjî 
Tos lès pakèts d’ rôlês d’ papî ! 
 
Bégonia 
L’a bin falou su r’souwer l’ cou 
Avou l’ ârtike d’on panê-cou  
Rètchant so lès criminéls tènes 
K’avî fêt on cawê, mordjène !!! 

Pèpète 
Treûs bons droles k’ont fêt on cawê, 
So l’êr do Tching-Boum : ké mèfêt, 
Ké scandaleûs dèbwardumint !!! 
Po vinde do papî : on waze bin ! 
 
Diabol IK 
So lès deûs-ans dès confin’mints 
On n’ djâzéve ku d’ mèd’cine mès djins: 
Avou lès tèsts, masks èt vaccins 
Èt deûs cwarmês tapés à rin… 
 
Alexia 
Mès po ruwèri l’âme dès djins 
Ol Tchin-Rou n’avéve on mèd’cin… 
 
[Tchant so l’ êr : le tango du congo du grand Jojo] 

 
Intro                                                              
C’è-st-on amoûr du confinée 
One bèle fâsse blonde 
Èt èle su loume chouchou 
Èle vike duvins l’ Carpé Dièm 
Bar clandèstin du nosse Tchin-Rou ! 
Rèspleû 
C’èst lu tango, lu tango, lu tango 
Dol con-finé                 
C’est lu tango, tango d’amoûr 
Du nosse chouchou d’amoûr 
Nèni çu n’èst nin Maryline Monroe 
Méme si èle a dès gros lolos ! 
C’èst lu tango, lu tango, lu tango 
Dol chouchou dol Tchin-Rou ! 
 
Couplèt 
Po sès cliyants, lès Mâm’diyins 
Èle a vièrni tote su tèrrasse 
Èzès coleûrs vèrt djène èt neûr 
Tot à l’èvièr’ mès i n’ va nin si djusse 
Adon lu comune li a dit 
Ku lès coleûrs c’è-st-intèrdit 
Èt nosse chouchou d’amoûr a bin duv’lou 
Tot ruvièrni è-n-on lêd gris ! 
 
Èt èle a dit : v’s èstoz dès cons -finis  
Dj’ mèts dès coleûrs po l’ djôye dès confinés 
Po cès ki su sintèt trop seûs 
Èt po tos cès ki crèvèt d’ seû 
Dju so l’ docteûr du tos lès confinés 

Dju consulte duvins lu Carpe Diem 
Dju lès sogne avou dès bèlès coleûrs 
Èt avou m’coûr ki dèbwarde du tcholeûr ! 
 
[On prind foû dès-ohês du skèlète] 
 
Georges 
Ooooh ! Çoula c’èst l’ mononke Fèrnand 
K’on cwèréve duspôs sûr treûs-ans !  
Il a co sayî du s’ catchî 
Po fé dès vacances sins payî ! 
Ane-Rita 
Lèyoz-m’ râyî sès dints è-n-ôr : 
Il a ol boke on vrâye trèzôr ! 
Georges 
L’André Denis èst d’vins avou ? 
Lu osssu, on n’l’a pus vèyou ! 
 
[ Ding-Dong, Ding-Dong : dernier appel : le passager André Denis est prié de se présenter 
d’urgence à l’embarquement pour la destination : ELECTIONS. Je répète… :] 
 
Maya 
L’a moutwat sogne d’èco s’ crasher 
À l’ longue, ça finihe par stresser ! 
 
Ricky 
C’èst drole, ca su cap politike 
C’èst l’ pilotèdje ôtomatike ! 
 
Begonia 
Âreût- i sogne ku l’ copilote 
À fwace prinde lu place do pilote ? 
Sad IK 
Rèbaloz vos tchinisses asteûre 
Po lu body check il èst l’eûre !!! 
Nico 
Alè, go-go-go my friend, go ! 
Po lu body-check go-go-go ! 
 
Anita 
Dju r’prins l’ valîze èt tot l’in-d’vins 
Èt l’ va rumète o bus’, mès djins 
Adon dju r’îrè so Mâm’dî 
Fé l’ cwarmê come one anrèdjî ! 
 
Georges [k’apice bin vite lu casse du bîre] 
Mi dj’ rapwart’rè l’ vûde casse du bîre 
Méme si çoula nu vât nin tchîr: 
Ca on sét ku lès p’tits rus’lèts 
À l’ fin, c’èst dès rivîres, k’i f’ zèt !!! 

Arsène IK [à Pèpète] 
Mès vos souwoz tot plin, grand-ma !!! 
C’èst sûr dol fîve, vunoz volà !      [Pèpète su r’toûrne, dos â public] 
Drovoz lu boke po l’ tèrmomète 
D’hoz « aaaaaah » ! Asteûre, cloyoz l’ clapète ! 
 
Pèpète [ki crit come on mârticot, tot s’ grètant l’ tièsse] 
Ouh ouh ah ah !!! 
Ouh ouh ah ah !!! 
 
Anjèle IK [dos toûrné â public] 

Bon Dju fuzans-li vite èco 
Lu tèst «variole do mârticot » !    [Anjèle IK èt Diabol IK li tchokèt one baguète duvins chake  narène] 
 
Lucas 
Nos-ôtes i n’ fât nin nos tèster 
Ca nos-avans l’immunité ! 
 
Pèpète [ki crit come on mârticot tot s’ grètant l’ tièsse] 
Ouh ouh ah ah !!! 
Ouh ouh ah ah !!! 
 
Diabol IK [À Anjèle IK] 
Tchôke pus fwart, tot l’ né èst stopé 
Avou dol nâze èt dès strons d’ né !           
 
[ Pèpète su r’toûrne vè l’ public avou l’ tèrmomète ol boke èt one baguète duvins chake narène. Adon Anjèle IK 
èt Diabol IK râyèt tot foû. Les baguètes sont plénes du nâze ] 
 
Joconde [à Ségolène] 
Mès k’èst-c’ çoula po n’ glêrieuse sâce ? 
Mès… c’èst dol nâze, aaah, dol vète nâze !!! 
Cisse bâne du dugostants deûreût 
Èsse tchèssîs foû d’ volà tot dreût ! 
 
Pèpète 
Vos save Madame, lès gros bâbôs 
C’èst dol nature on bê cadô 
Çoula cole bin mî ku l’ mastik’ 
Èt çu n’èst gote du tout chimike ! 

Lès bês bâbôs   
 

[Adapté do « Crotte de nez » : Pierrot de Montfort (tango)] 
 
1. [Tutti] 
On gros bâbô 
Po l’ grèter foû, on foye porfond èzès trôs d’ nés ! 
On gros bâbô 
C’à l’ fî ça vu pind tot sètchi â bètch do né ! 
On gros bâbô 
Ça s’ rôle inte lès deûts po ‘nnè fé dès crâsses boulètes ! 
On gros bâbô 
On l’ plake  â pantalon oubin duzos l’assiète ! 
 
[solo] 
Mès l’ pus-êhî  po s’è fé cwite, c’est  simplumint…. du l’ awaler ! 
Dju pote ol êr lu glêrieûs tchoukèt 
Come po djower â bilbokèt 
Adon dju droûve mu gueûye â lâdje… po lu gober ! 
 
2. [Tutti ] 
Les gros bâbôs 
C’è-st-on prodwit naturél  garanti  « bio » ! 
Lès gros bâbôs 
Do né à l’ boke c’èst do « circwit-coûrt » « écolo » ! 
Lès gros bâbôs 
C’est do « durâbe » : çoula rucrèhe sins s’arèter ! 
Lès gros bâbôs  
C’èst  d’l « ékitâbe » : ènn’a ot’tant è chake trô d’ né ! 
 
[solo] 
Mès l’ pus-„écolo“ d’ tot, c’èst du l’s sièrvi po  po co…ler su dantié 
Dju plake lu bâbô èt on molârd 
So mu « dantié », on vrâye nèctâr… 
Adon dju droûve mu gueûye â lâdje… po lu coler ! 
 
3. [Tutti] 
N’a rin d’ tél ku lès strons d’ né  
Po djower èt s’amûzer 
On pout lès rôler 
Oubin lès stârer 
Mès l’ pus « rigolo » c’èst du lès taper so l’ télé 
N’a rin d’ tél ku lès strons d’ né 
Po djower èt s’amûzer ! 

Sèrî 2 : Lu Tchant do Létâré  : https://youtu.be/4gq_PX4W7vY 
 

Rèspleû 
(B) Fât-i plorer brâv’mint 
(T) Ou ènnè rîre bièss’mint ? 
Çou k’i èst sûr, c’èst ku c’èst tot dès-inocints ! 
 
Couplèt 1 
L’ Etienne Guns ki è-st-ostéopathe à Mâm’dî 
A trové on tot bon mwayin po spârgnî 
I prind lès muzores du totes lès-ouh du s’ mâhon 
Èt lès c’mande so internèt avou réduccion ! 
 
Rèpilike 1 
Mès cwand k’ l’Etienne a dubalé 
Lès novèl’s-ouhs si bin murzés 
Èles èstî bones po lès rikètes 
Ca l’zi mankéve dîh çantimètes ! 
 
Rèplike 2 
Su fème nos-a bin confirmé 
K’inte su vantèdje d’èsse bin murzé 
Èt lu rèyâlité tote nète 
I n’a po l’mons dîh çantimètes  ! 
 
Rèplike 3 
Sèreût-c’ moutwat po çou-volà  
K’i fêt dès sèyances du Tantra ? 
 
********** 
 
Couplèt 2 
Tot lu d’ zos du Stâv’leû a èstu inondé 
Èt l’ picine comunâle fout tote fracassé 
L’ vèye du Mâm’dî a acwardé one réduccion 
Azès Stâv’lotins po nosse bassin d’ natacion ! 
 
Blanc moussî 
M’sieûr Alin, dj’ vôreû on ticket ! 
Avou l’ réduccion… 
 
Alin [à l’ beûkète, ki l’ côpe] 
C’èst complèt ! 
 
Blanc moussî 
Mès cumint donc çoula, complèt !? 
 
Alin 
T’ès d’ Mâm’dî, ti ? 
 

https://youtu.be/4gq_PX4W7vY

Blanc moussî 
Oooh nèni, mès… [Alin l’ côpe] 
 
Alin 
Adon grande suprûtche, c’èst COM-PLET !!! 
 
Blanc Moussî 
Dj’a dreût à l’ réduccion, alè ! 
 
Alin 
Dju vôreû bin saveûr pocwè !!! 
 
Blanc Moussî 
Pasku dj’ so stâv’lotin, parèt ! 
Alin 
C’èst co n’ fî lu mayeûr ki s’piède ! 
On n’ mahe nin tôrchons èt sèrviètes ! 
Èt c’mint sâreûs-dj’, mu dîreûs’bin, 
Ku t’n’ès nin on fâ Stâv’lotin ? 
 
Blanc moussî [k’ac’sègne su cârte d’idantité] 
Dju so né-natif Stâv’lotin 
Adopté par lès Mâm’diyins 
L’ mayeûr Debournonville c’èst mi, 
K’a sposé l’Bénédicte Mathy ! 
 
Alin 
Èco on marièdje arindjî 
D’on rèfudjî po sès papîs ! [i r’clôt l’ beûkète] 
 
X 
Asteûre Alin k’ t’as dècîdé 
Après trinte sèt’ ans d’arèter 
Nos d’hans mèrci d’aveûr tuni 
Si bin cisse cwane du Paradis ! 
 
********** 
 
Couplèt 3 
Po lu soper dès-anciyins dol Athèné 
Duzeû lu cand’liète on z-avéve instalé 
Dès nèyons ultraviolèts anti-covid 
Mès çoula n’a nin èstu one grande rèyûssite ! 
 
Rèplike 1 
Joanne Dewalque podrî l’ cand’liète 
Ovra avou Sonia l’ prèfète 
Èt Pauline Krings dès-eûres â lon 
D’zos lès UVés dès môves nèyons ! 

Rèplike 2 
Lès treûs kètches ouyî l’s-ûs broûlés 
Èt COVID lu vizèdje crâmé  !  
On wadj’reût ku cès môves nèyons 
Vunî dès vitrines d’on boxon ! 
 
Rèplike 3 
Avou cès bèles brunes poyètes 
D’zos dès nèyons du louche guinguète 
On-z-a compris pocwè l’cand’liète 
Ci djoûr-là fit one mâye rucète ! 
 
********** 
 
Couplèt 4 
À l’ sucole do çante po leû bèle grande Fancy Fair 
N’avéve on bufèt avou on bê dèssêrt 
Véronique Bragard l’ avéve trové o frigo : 
C’èsteût dès blankès boulètes duvins on gros pot  ! 
 
Rèplike 1 [rôleûr ki magne] 
Véronike èt l’s-institutrices 
Èstî totes bèles, nozés èt frisses 
Mès lès blankes boulètes do dèssêrt 
Avî ol assiète, on drole d’êr… 
 
Rèplike 2 
Après one seûle bokî d’ boulètes 
Lès djins l’s-ont tanés o l’ twalète : 
C’èsteût lès boules du crâhe èt d’ grins 
Ku po lès p’tits-oûhês on pind !!! 
 
[ Lès-èfants tchantèt avou l’s-institutrices : « la famille tortue : comptine pour enfants ]  
 
Alè, lès-èfants : lu p’tit tchant k’on z-a aponti po lès papas ! 
 
Jamês on n’vèya, on n’ veûrèt pus jamês 
Nos-institutrices, atirer nos papas 
Come dès pitis oûhês, avou dès bokèts d’ crâs 
Po vuni tot goûrmands leûzi magnî ol min ! 
 
********** 
 
Couplèt 5 
Lu Geoffrey Gillon, boldjî du nosse chére korâle 
Po v’ni tchanter cwèréve du Walk lu p’tite sâle 
Deûs-eûres avâ l’ réjion il a toûrné è rond 
Portant il-avéve on GPS l’agayon ! 

Rèplike 1 
I mèta WALK so s’ GPS 
Ki n’ li dunéve nin one adresse 
Mès d’héve è-n-anglès: not WALK 
I help to DRIVE and not to WALK !  
 
Rèplike 2 
Geoffrey à l’ovreû a r’toûrné  
Fé des « pains perdus » po s’ calmer ! 
 
********** 
 
Couplèt 6 
Renaud Caucheteux tot l’ timps èt tot-avâ su grète 
Chake fî k’i mèt dès novês-abits i s’ grète 
Chake fî k’après one douche i su frote, ça rugrète ! 
Come s’ouhe dès piholètes montés djusk’ol hanète ! 
 
Rèplike 1 
L’èsplicâcion du cès grètèdjes 
C’èst ku po mî bouwer sins tètches 
Virginie, su fème a ak’té 
Dès noûvès pastiles à lâver  ! 
 
Rèplike 2 
Nin d’ cèsses po l’ machine à bouwer 
Mais po l’ lâve-hièles , k’èle a ak’té ! 
 
Rèplike 3 
Ca d’ Renaud lès flêrants cal’çons 
Duv’lèt èsse èsse runètis à fond 
Èt k’i n’a noune poûde à bouwer 
Ki po çoula èst fwate assé ! 
 
[Virginie]  https://www.youtube.com/watch?v=P-qOurzN_Gs] 
 
1. 
Duvins l’êwe do bassin dju tape 
Dol poûde TERMINATOR ki clape 
L’ blanc T-Shirt da Renaud : dju l’ prinds  
Èt dju l’ trimpe ol êwe do bassin  
You put on the water, you wash and you wash it : your rrrince, you rrince, you rrince…. 
Three times. You smell…. Mmmhhh: it smels like a flower !!! 
2.  
L’rodje tchumîhe da Renaud: dju l’ prinds 
Idem 
3. 
Lu cal’çon da Renaud dju l’ prinds 
Idem, adon: 
……You smell….euuuuuhhhhhh….and you put on the water …. 

https://www.youtube.com/watch?v=P-qOurzN_Gs

Couplèt 7 
Patrick Gillessen après l’ rèpèticion 
Voléve co vite houkî l’ Annie ol mâhon 
So su GSM i compôze lu numèrô 
Mès lu bièsse d’aparèy’avéve on mâye dèfôt ! 
 
Rèplike 1 
D’abôrd lu son’rèye n’aléve nin 
Èt so l’ècran on n’vèyéve rin 
Nin mwayin d’ fé on SMS 
Ni d’aveûr internet ! Mès k’èst-c’ ? 
 
Rèplike 2 
Lu tèlèfone k’avéve ol min 
N’èsteût nin s’ GSM vormint 
Mès dol ligne ficse lu gros mobile 
K’a ol in-d’vins deûs grossès piles ! 
 
Rèplike 3 
Âye n’a è-mé lès pinsionés 
Dès cès ki sont vite dèpassés ! 
Èt come Patrick lu dit vol’tî 
Ça va pus vite k’on n’ pinse c’à l’ fî ! 
 
********** 
 
Couplèt 8 
Lionel lu fi do Dany Olivier 
Â carnaval annulé èsteût pèté 
I s’assît conte on mour â rond-pwint dol octrwa 
Èt houke su fème po vuni lu tirer foû d’ là ! 
 
Rèplike 1 
Ol rou Lionel s’èdwarma 
Èt adon on passant l’ vèya 
Èt i djèta cincwante çantimes 
À nosse pôve clochârd anonyme ! 
 
Tchant do Claudio Capéo : un homme debout 
 
Si je m’endors, me réveillerez-vous ? 
Il fait si froid dehors, le ressentez-vous ? 
Il fut un temps où j’étais comme vous 
Malgré toutes mes galères, je reste un homme debout ! 
 
Lalala, lalalala 
Lalalala, lalalala 

III. Security check 
 
[ Lu pilote èt lès ôtèsses avou l’ stagiêre su prézintèt â check] 
 
Arsène IK [Azès mambes dol èkipe 4 IK] 

Po l’ pilote èt les deûs-ôtèsses  
Djusse on p’tit controle an vitèsse… 
 
[ Sad Ik siève on détècteûr à min, ki hufèle po l’ mètâl. I s’mèt an face du Bégonia èt Maya. Chake côp k’i 
s’aprèpe dès foûmes do cwar, l’ustèye sone] 
 
Diabol IK 
Èles sonèt du tos lès costés 
Djusse là ku leû cwar èst bombé ! 
 
Arsène IK 
Anjèle-IK, fât n’ fème po l’z-i sinte 
Lu stoumak djusse â d’zeûr do vinte  ! 
 
[Anjèle louke duvins l’ dècol’té. So ci timps-là  l’ pilote leû-z-i tchôke lu deût sol bètch’ dès sins : à chake côp 
ça fêt one note : Ricky djowe lès prumîs notes do Tching-Boum) 
 
Ricky 
Vos vèyoz, c’èst djusse dès sonètes 
Po signaler cès deûs djouguètes !  
Insi dju sé po wice aller 
Po-z-êhîmint lès rutrover ! 
 
Ana-Rita 
Dê, tu m’ f’reû bin avou pwèt-pwèt 
Là, Stefano, so mès sonètes ! 
 
Stefano 
Bâhe-tu on pô, dj’n’i arive nin 
Tès sonètes sont hôtes po mès mins ! [i fêt lès notes do « C’èst l’ Laetaré à Stâv’leû »]  
 
Anjèle IK [âs-ôtèsses èt à l’ djône stagiêre] 

Alè, passoz èt bon voyèdje ! 
 
Alexia [ k’a dès abits bin trop lâdjes èt k’èst tote tène, â pilote] 
Vos n’ controloz nin mu sonèdje ? 
 
Ricky [i li tchèsse one , adon vout passer] 
Po k’ çoula sone, fât dès sonètes… 
Alè, avancihe, dam’zulète ! 
 
Diabol IK 
Eeeh, lu pilote, fât l’ controler : 
Ca on n’sét nin s’i sét voler !!! 

Anjèle IK èt Ricky  https://www.youtube.com/watch?v=WA_RamRRS5o  1’ 30’’/2’20’’Airport security 
A. Mi, c’èst Anjèle èt vos, c’èst c’mint ? 
R. Euh, c’èst Ricky, tot simplumint                   [Anjèle IK fêt n’ foye avou lès mins] 
 
A. Stindoz lès brèsses bin lârdjumint 
     Ècârtoz lès djambes, Ricky ! Bin ! 
     Dju lès sins djusse do drî dol min 
     Djusse lu drî dol min, drî dol min 
    Adon lu pâme, lu pâme dol min…. 
[èle sâye du li sinte one fèsse : Ricky rèscoule] 
     Assioz-‘v’s asteûre, çu n’èst nin tot 
     Vooolàààà…. Dju m’assîte so vos gnos 
----Dj’ fê dès doudoûces do drî dol min [èle li cusfièstihe lu vizèdje] 
     Èt dès doudoûces dol pâme dol min 
----Adon dj’ controle dol boke l’in-d’vins  [èle sâye du l’ rabrèssî. i potche è-n-èrî èt l’ tchôke â diâle] 

 
Alexia [ki n’ sus int pus èt potche so lès gnos du Ricky] 

C’è-st-atoûr mi du l’ controler ! 
I fât cwèri du tos costés : 
Ci bê ome, dju l’ vou bin wadjî 
A sûr one sacwè à catchî ! 
 
Ana-Rita [Ki tchôke Alexia dju dès gnos do Ricky èt prind s’place] 
Mi dju sé wice k’i fât cwèri : 
C’èst l’ min o sètch k’i sèrèt pris ! 
 
Joconde 
Lèyoz-m’ ossu on pôc cwèri ! 
Ségolène [à Joconde] 
Vous’ bin ruv’ni d’on côp voci !!! 
Mirèla 
Èt mi dj’a totes sôres du mwayins 
Po fé avouwer ci grèdin ! 
 
Arsène IK 
How, how, mèsdames, fât su calmer 
C’èst mu-méme ki l’ va controler ! 
Duvins m’ pays l’ Ouzbékistan 
On fêt dès massèdjes bin clapants !!! [Il apougne Ricky] 
 
Nico 
Mès dju l’ ruc’noh cist’ome, Lucas 
C’èst « l’ Michel Gros Paquet », ci-là !!! 
Èvôye bin vite : go-go my friend ! [is pètèt â djâle] 
 
Ricky [Ki sâye du prinde Arsène IK so sès gnos] 
Dj’a vèyou à l’ tèlèvûzion 
K’ tu mèritéve bin tu sornom ! 
Vinès on pôc voci, Chouchou ! 
Tu m’ pous controler tant k’ tu vous !!! 
 

https://www.youtube.com/watch?v=WA_RamRRS5o

[ Ding-Dong, Ding-Dong : message personnel : le pilote-remplaçant Ricky est attendu pour 
les tests de pilotage dans le brouillard ! Je répète…] 
 
Sad IK 
C’èst bon Ricky, tu pous passer… 
Asteûre, nos-alans tot scaner ! 
 
       ######### 
Mètoz là so l’ rôlant tapis  
Lès baguèdjes à min èt colis…  
 
[Sad IK èst d’vant lu scanêr do costé dès djins ; Diabol IK èt Arsène IK sont d’l ôte dès costés, podri l’ècran ; 
Pèpète avancihe, sûhou par Mirèla, djondant, leûs valîzes ki sont ègzactumint lès mémes passèt o scanêr. Mès 
d’vant çoula, on z-a bin vèyou ku l’ Joconde a candjî l’ôrde dès valîzes. So l’ècran on veût dès droles d’afêres !] 
 
Arsène IK 
Blokoz do tapis lès rôlètes !!! 
Drovoz l’ valîze, Madame Pèpète !!! 
 
[Sad Ik prind foû dol valîze dès bês duzos sexy, on leûp, dès neûrès botes, dès mènotes, dès tchénes, one 
scordjîre, etc.] 
 
Sad IK 
K’èst-c’ po dès-afêres, tot çoula  ? 
 
Pèpète [à l’orèye du Tchintchin] 
Çu n’èst nin da mîne, çou-volà ! 
 
Tchintchin [à l’orèye du Pèpète] 
C’èst bin damadje dj’âreû êmé ! 
N’a tot c’k’i fât po s’amûzer ! 
 
[ On droûve lu valîze do Mirèla. Les-ajants prindèt tot foû : dès vîhès culotes du grand-mére, on cruç’fis, dès-
îmadjes du Sints, one cote du nut’ à fleûrs, etc.] 
[ So ci timps-là èt djondant, su porsût doûc’mint lu contrôle avou lu détecteûr à min] 
 
Ségolène [ki prind one lêde grande culote ol min] 
C’èst da vosse, çoula, Mirèla ? 
Mirèla 
Bin âye, dj’ême bin cès modèles-là ! 
Ségolène 
Dju v’s félicite, donc Mirèla  
Dju ruc’noh bin vosse pudeûr, là ! 
 
Mirèla 
Cès culotes nu s’ dumodèt nin : 
C’èst l’Sylviane Heyen qui lès vind… 
Marcâr 
Totes cès clikotes, on n’ creûreût nin, 
N’a d’cèsses ki lès mètèt vrây’mint ! 

Louis-Philippe 
Lu police consiye d’ènn’ak’ter 
P’èsse sûr du n’ nin s’ fé violer ! 
 
Begonia 
Oh, vos save mi po lès p’tits d’zos    [èle ac’sègne dès strings] 
Dj’ va èzès botikes Caraco 
Hunkemöller, Jardin Secret 
K’ont tot modèles ki sèrèt d’ près ! 
 
Nico 
Justine avou, èle ême çoula  
Po nos p’tits djeûs du Koh-Lanta ! 
 
Georges 
Anita, lèye, mu mèt’ è feû 
Avou lu lindj’ rèye dol rodje creû ! 
Cwand dju sé k’ça n’a rin costé 
Dju mu mèts d’on côp à t...gler ! 
 
Ségolène 
I sont onk’ so l’ôte ol Tchin-Rou 
Po vinde cès dugostants « dessous » ! 
 
Tchintchin  [Ki tint one vîhe culote duvins one min èt on string duvins l’ôte] 
Dol kéle dès deûsse, dju v’s-u l’ dumande 
Dîriz-v’s donc k’èle èst dugostante ? 
 
Ana-Rita 
Mi, dj’ême mî « Lu p’tite cachot’rèye » 
Place du Cochem, k’a plin d’ustèyes 
Èlèctrikes à piles : dès mèrvèyes 
Po fé totes sôres du cochon’rèyes !  
 
Stèfano 
C’èst livré an « tote discréciyon » 
Duvins on pakèt ol mâhon ! 
Avou po lès pus grands modèles 
Dès grossès bat’rèyes Duracell ! 
 
Lucas 
C’èst « satisfêt » ou « ramboursé » : 
Si vos n’ fu-z-ave nin èclaté 
I sufihe du tot rèbaler 
Èt c’èst r’livré d’on ôte costé ! 
 
Brâyète 
Âye, lu lêd’ dumint si ça tint 
Ça s’ rutroûve dèdjà â vwazin  



33 

 

Moutwat co n’ fî po l’aller-r’toûr : 
C’èst çou k’on loume lu « circwit coûrt » 
 
Ana-Rita 
Adré nos-ôtes po lès pizzas 
C’èst co bin pus coûrt ku çoula : 
C’est « satisfêt » oubin « casse-toi » 
Èt n’ rumèts pus lès pîs volà !!! 
 
[ Ding-Dong, Ding-Dong : message important : les pompiers sont attendus d’urgence avec la 
police et l’armée en bout de piste 2 pour un atterrissage forcé  !  Je répète…] 
 
Maximilien 
Oh Sinte mére du Dju, ku s’passe-t-i ? 
On avion k’a mâ atèri ? 
 
Joconde 
C’est l’avion ku nos duv’lî prinde 
Ki vint djusse d’atèrri so l vinte ! 
 
Alexia 
Âye i ruv’néve dol Roumanî 
Èt l’pilote s’a fêt atakî ! 
 
Bégonia 
Ol avion cwand l’ nut’ a toumé  
Lès passèdjîs djusse duspièrtés 
È vampîres su sont transfôrmés  
Èt l’pôve pilote s’a fêt sôner ! 
Alexia 
Oooh l’ pôve pilote k’èsteût si bê !  
Èt ki avéve one si doûce pê !                           [Begonia èt Maya li tchèssèt one] 
Diabol IK 
Volà ! Dju r’çû l’ confirmâcion 
Ku l’ vol è-st-annulé po d’ bon ! 
 
Anita 
I fât trover une solucion, 
Cwèri one ôte dèstinâcion ! 
Georges 
Mi dju tchûzihe todi l’ solo 
Po m’ fé bruni du d’zeûr â d’zos 
Coûkî so m’ drap o tchôd sâvion 
I m’ fât rosti po-z-aveûr bon ! 
 
Ana-Rita 
N’a nin mèzâhe d’aller si lon 
Po su fé rosti lès coyons: 
Stèfano brunihe mî k’ çoula 
Duvant su fornê à pizzas ! 

Stèfano 
Avou mès pizzas p’on p’tit pris 
On voyèdje à Rome, à Capri, 
On rèscontère Margherita 
Èt An’-Rita lu diavola  !                       [Ana-Rita lu rabrèsse do l’ front] 
 
Nico 
Justine avou, l’ême piminté ! 
Aaaah, mu p’tite Justine adôré 
Dju prinds todi su norèt d’né 
Ku d’vins si-odeûr èst wârdé !       [I r’nifèl adon Ana-Rita li prind po l’oder èt on veût k’c’è-st-on string] 
 
Ana-Rita 
Âye, c’èst veûr, c’èst bin piminté ! 
 
Lucas 
Méme lès roles nos f’zèt voyèdjî 
Sins-aller pus lonsse ku Mâm’dî 
Robert Counson nos transpôrta 
Du Paris djusk’à Brazilia ! 
 
Diabol IK 
L’an passé il âreût avou 
Cint’ ans tot rond l’ami spirou ! 
 
Pèpète 
Dol pârt du tos lès Mâm’diyins, 
Dès tènes, dès rôleûrs spéciâl’mint 
Mèrci Robêrt po cès trèzôrs, 
Cès bèlès pièles du nosse folklôre ! 

Mèrci l’ami Robêrt !   
 

Tchant po lès cint ans dol nêhance du Robêrt Counson. Muzike : Patricia Noël / Paroles : Marc Dewart  
 
 
Couplèt 1 
Ah l’ami Robêrt, prinds l’acordèyon 
Èt djowe one du tès bèlès tchansons. 
Nos tchant’rans avou, lès djônes èt lès vîs 
Èt tos lès-èfants du Mâm’dî ! 
 
Tching-boum tralala, tching-boum tralala 
C’èst ti ki nos rind lès pus djoyeûs. 
Tching-Boum tralala, tching-boum tralala 
Tu muzike nos rind pus-ureûs ! 
 
Couplèt 2 
Ah l’ami Spirou, monte so lu scanfâr  
Avou nos-ôtes lès rôleûrs bavârds. 
Nos tchant’rans èssonle, lès lawes, lès couplèts 
Ol rou djusk’à l’ nut’ sins-arèt ! 
 
Èt nos voyèdj’rans, vèye lès coridas, 
L’île â trèzôr èt l’ molin do diâle, 
Adon lu Tirol, Paris, Brazilia 
Djusk’o purgatware â finâl ! 
 
Couplèt 3 
Ah mèrci, Robêrt, ti lu majiciyin 
Po cès bèlès-îmâdjes vunis d’ rin : 
Dès mohes à deûs cous, dès-andjes an condjî 
L’aronde ki ruvint vè Mâm’dî ! 
 
D’vant d’ènnè r’aller n’s-allans co tchanter 
Zim-zoum tralala, hip hip hourrah ! 
Ça n’ cosse  nin pus’ ku po mori du l’ fé 
Zoum tralala, hip hip hourra ! 
 
Rèspleû 
Do l’acordèyon 
So l’ corant dol êr 
S’èvolèt tès tchansons 
Mèrci cint côps l’ami Robêrt ! 
Do l’acordèyon 
So l’ corant dol êr 
D’nosse coûr â pus porfond : 
Mèrci èco chér Robêrt ! 
 
  



36 

 

Sérî 3 : Rondeau des blancs-moussîs https://youtu.be/mS754KrZh1s 
 
Rèspleû (X2) 
Nos beûrans on vêre à vosse bone santé 
Â rondê do Laetaré ! 
 
Couplèt 1 
À l’ fièsse dès pompiers nosse mayeûr Bastin 
A duné on côp d’ min 
Il a d’branskèté çou k’èsteût so l’ tâves 
C’èsteût fwart bin amiâve 
Mès â momint du rintrer ol mâhon 
Il out one émôcion 
Lu dantier du s’ fèye k’sol tâve fout mètou 
Avéve dusparètou ! 
 
Rèplike 1 
Lu pôve Djan-Pol â pus-abèye 
A rutoûrné totes lès hovèyes  
Come on clochârd, faléve lu vèye 
Po rutrover l’dantier du s’ fèye ! 
 
Rèplike 2 
Patrick Alard a propôzé 
Du pruster l’ sîne, par charité 
Insi lu p’tite bâcèle ârèt 
Avou l’ dantier lu r’pas complèt ! 
 
********** 
 
Couplèt 2 
Lu Patrick Alard, avou si-ôto 
Ol Flande va voyèdjî 
Do costé d’ Hassèlt, vite i li fât co 
S’arèter po pihî ! 
So l’ chantier d’one vôye, i s’a duhombré 
P’aller su soulajer 
Mès il a planté djusse so n’ lâdje trintché 
Ki v’néve d’èsse rubouché ! 
 
Rèplike 1 
Lès deûs pîs à pône so l’ trintché 
Nosse pôve Patrick s’a èfoncé 
Djusk’àzès gnos bin-z-è porfond 
D’vins do mol èt plakant sâvion ! 
Rèplike 2 
L’ oûhê à l’êr, c’èsteût do frisse 
On z-âreût dit l’ Manneken-Pis ! 
Èt avou l’ brèsse falla foyî  
Après sès solés èfagnîs ! 

https://youtu.be/mS754KrZh1s

Rèplike 3 
I s’a tot dubiyî l’ Patârd 
Èt rupris l’ volant an « calebard » ! 
Èt come c’èsteût do XXL 
I l’ fuza pinde à sès burtèles ! 
 
********** 
 
Couplèt 3 
Lu bon Michél Hanf rimplihe su bêgnware  
Avou d’l êwe djusk’â bward 
Mès l’êwe èsteût brune come do djus d’ tchâssète 
One honte, fât k’i rouspète ! 
Po lu sôcièté du distribucion  
Fât one proûve è bèton 
Michél prind one bèle foto du gros plan 
Ki l’s-i’èvôye so l’ tchamp ! 
 
Rèplike 1 
Dol foto k’ Michél èvoya 
À l’ SWDE on s’ moka 
Ca podrî l’ bêgnware i n’avéve 
On grand mureû ki ruflètéve 
Lu fotografe nou come Adam 
Avou su cervelas pindant ! 
 
Rèplike 2 
Po l’ kiyoske kéle publicité ! 
N’ mankéve ku l’ tarif po c’mander : 
Po l’ cervelas, c’èst deûs’ cwarante 
Lu l’ fricandelle, c’èst onk’ nonante 
Èt lu viandelle, c’est deûs’ sèptante 
Mès po l’ sâce, n’è f’zoz nin on drame, 
C’è-st-on tarif spéciâl, Mèsdames ! 
 
4. Couplèts (non-stop) so l’êr « On nos loume lès Tènes ». 
 
 Couplèt A. 
Tote lu nut’ du mâye lès Gris dol-Ûniyon, 
Ont d’né do muguèt à l’ mêtrèsse du mâhon  
Come is n’avî nin dès boukèts assé 
Is lès-ont rupris èt à d’s-ôtes lès ont d’nés ! 
 Rèspleû 1 
Bravo lès gris, po ci bê djèsse  
Plin du finèsse èt du dèlicatèsse ! 
 Couplèt B  
Â concèrt d’îvièr lès gris dol Ûniyon 
Ont lèyî l’ mayeûr r’mète lès dècorâcions 
Mès à l’ tâve noune place n’èsteut rèservé  
Èt l’ Mayeûr tot seû â balcon s’ a r’trové ! 

Couplèt C 
Po leû fèstival, lès gris dol Ûniyon 
Duzeû l’ céne avî pindou leû ècusson  
Mès l’ Union wallonne a duv’ni WA-ONE 
Ca leû panô a pièrdou deûs d’sès consones ! 

Couplèt D 
Dimi Waty rèscoulant brutâl’mint 
Culbute l’ôto du s’ fème d’ovrèdje o râv’lin 
N’a portant dès-ôtes mwayins d’ècsprimer 
À n-one fème k’on sondj’reû bin à l’ culbuter ! 

Rèspleû 2 
Ah lès rôleûrs, v’s-èstoz fin bièsses  
K’ave donc tortos à insi piède lu tièsse ? 

Couplèt E 
L’Ivan Michél po ruprinde si-ôto 
Deût su fâfiyî inte deûs-ôtès-ôtos  
Avou su gros vinte, nin mwayin d’intrer  
Ca on rond, ça prind pus’ du place k’on cwâré ! 

Couplèt F 
Â novèl-an bin cût lu Simon Piette 
Potcha so Maryline Fagnoûl du deûs mètes 
I li a pèté lu stèrnum à l’ bone  
C’èst l’ dandjîr dès poulèts dopés âs-ôrmones ! 
 
********** 
 
Couplèt 5 ( so l’êr : Mirza :Nino Ferrer). 
Nosse Hèléne Hammerel a on novê toutou 
Lu vî Hercule èst mwart, Elvis l’a ramplacé 
Po z-aller fé lès coûsses Hélène li a mètou 
On costume du sotê po lès fièsses du Noyé… 
Tortos : Oh là là là là là !!!  
 
Rèplike1 
Mâgré sès sètchs du comissions 
Ki li rimplihî lès deûs mins 
Hèléne a t’ni lu lahe do tchin 
Djusk’à l’ pass’rèle Robêrt Counson… 
 
Rèplike 2 
Èt c’èst là k’on amiâve vwazin  
Li d’manda : « wice èst passé l’ tchin ? » 
Ca èle râyéve duspôs l’ Tchin-Rou 
Podrî lèye one lahe sins toutou !!! 
Réplike 3 
L’tchin Elvis s’avéve èchapé 
Tot twartchant s’ cô foû do golé : 
I n’ vléve nin passer po one bièsse 
Avou s’ tchapê d’ sotê so l’ tièsse ! 

Hèlène 
Ârîz-v’s vèyou Elvis ? Oh la la la la la ? ( 2X) 
Wice èst passé ci tchin ? Dju l’ cwîre du tos costés ! 
Wice èst passé ci tchin ? Â diâle il a pèté ! 
Wice èst passé ci tchin ? Oh il èst là mu tchin ! 
Alè vinè voci ! Dju nu l’ rèpèt’rè nin 
Alè vinè voci ! Mâssî crèvé p’tit diâle 
Alè vinè voci ! Oh vo-l’ ru-là â diâle ! 
 
Tortos: Oh là là là là là !!! 
 
********** 
 
Couplèt 6 
Luc Sadzot a s’tu magnî on bokèt 
À Manderfeld o spès 
I ruprind l’ôto après kékès bîres  
Duvins one mâye brôzîre 
One bone eûre â long, il a voyèdjî 
Po rintrer so Mâm’dî 
Djusk’à tant k’i veûhe lu coûr rimpli d’ sogne 
On grand panô Cologne ! 
 
Rèplike  
P’aller d’ Manderfeld à Mâm’dî 
Luc passe par Cologne sins s’fiyî 
Âs c’mands dol l’ fème è s’ GPS  
Ki n’ cunoh nin l’ vôye, cisse grosse bièsse ! 
 
GPS 
Fuzos d’mé-toûr, Mossieû Sadzot ! 
Ol ôte dès sins’, Mossieû Sadzot !!! 
Luc 
Ah mès clôs t’bètch, tê-s’ ti bobone 
Mi dj’ sé ku l’ dirèccion èst bone ! 
GPS 
Sie sind jetzt in Köln, Herr Sadzôt‘ 
Sie fahren wie ein Idiôt ! 
Luc 
Idiôt ti méme bièsse GPS 
C‘ n‘èst nin po là, t’è-st-one mint’r’èsse !!! 
GPS 
Welkom in Vaals, Meneer Sadzot’ 
Valse directie, je bent zot’ ! 
Luc 
Ah bin c ‘èst ti-méme ki èst sote 
C’èst tot dreût, mi dju n’a nou dote ! 
GPS 
Oufti, gros-èwèré, rèstèye ! 
Châles, c’èst l’ môle vôye po Môm’dèye ! 

Luc 
Mès vas’ donc clôre tu bètch’ Nanèsse 
Mi dju c’noh l’ vôye, grosse barak’rèsse ! 
GPS 
Mès pocwè nu vous’ nin m’hoûter 
Cwand dju vou t’ miner, gros mak’té !? 
Luc 
Pasku mi, dj’a sogne d’èsse miné 
Par one bâcèle po lu bètch’ do né 
Èt surtout, mi ki lès-adôre, 
K’one fème mu f’zahe co piède lu Nôrd !! 
 
********** 
Couplèt 7 [so l’êr : K.K.O.Q.Q. du Bébé Charli…] 

Sylvain Diffels ême raconter 
Sès istwares du pipi-caca 
Tos lès bês bronzes k’il a coulés 
Totes lès cwanes k’il a duhités avou sès tas 
Dès p’tites nokètes, dès grossès hites 
Dès molès flates, dol vas-è-vite 
Dès flêrants strons, dès p’tites nokètes 
Dès vèsses èt dès trotes à flotchète ! 
 
Kî a do caca kaki colé â cou-cou 
Colé â cou-cou 
Kî a do caca caki colé â cou-cou 
Colé â cou-cou djusk’â kiki ! 
 
Sylvain 
C’èst Sylvain ! 
 
Lu djudje 
Mossieû Diffels on z-a r’trové 
So l’soû dol mâhon d’ vèye stâré 
On hopê ki d’après l’ foto                [il ac’sègne one foto] 
Ravisse lès vosses so dès fotos ! [I li dène one vinténe du fotos] 
 
Sylvain (ki r’louke lès fotos. I bègue) 

Mossieû l’ djudje , çu n’èst nin mu stron ! 
Si vos v’loz on èchantiyon 
Po fé one bone comparêzon 
Dju bahe d’on côp mu pantalon ! 
 
Lu djudje 
Euh, ça îrèt insi, c’èst bon… 
 
Sylvain [k’ègzâmine lu foto avou l’djudje] 

Mossieû l’ djudje vos save lès polices 
Po çoula n’sont nin spécialisses 

Loukoz, M’sieû l’ djudje, lu diamète 
C’èst d’on tuyô d’ vint milimètes 
K’a sprûtchî avou pôc d’ prèssion 
Djusse po vûdi l’instalâcion… 
Mi, c’èst l’ tuyô d’ cwarante po l’ mons 
Avou treûs bons bars du prèssion 
Èt on tot gros vâse d’ecspansion 
Po purdjî tote l’instalâcion ! 
 
Lu djudje 
Acquitté !   
 
Sylvain [kit chante : swite dol tchanson] 

 
Mi, Sylvain caca prout 
Mès tuyôs caca prout 
Du cwarante caca prout 
Sont purdjîs caca prout 
Tos lès djoûrs caca prout 
Èt à fond caca prout  
Caca prout 
Caca prout colé â cou-cou 
Kî a do caca caki colé â cou-cou 
Colé â cou-cou djusk’â kiki ! 
 
Sylvain 
C’est Sylvain ! 
 
********** 
 
Couplèt 8 
 
Pascal Diffels va adré lu notêre 
Po régler sès-afêres 
Mès l’ake do notêre èsteût fwart fwart long 
Èt rimpli d’ condicions 
Nin mwayin d’ comprinde tot ci charabia  
Co pé ku do chinwas 
So l’ timps ku l’ notêre léhéve à hôte vwa 
Pascal s’èdwarma ! 
 
Lu notêre (ki djâze fwart vite) avou Nathalie Blaise èt Pascal Diffels (ki ronfèle) 
 
Sur le plan successoral, Madame Nathalie Blaise, si votre mari 
Pascal Diffels venait à mourir ab intestat, nonobstant les conditions 
purement potestatives dans lesquelles il aura chichement vécu sous toutes 
réserves et sans aucune reconnaissance préjudiciable et malgré toute clause 
léonine contraire, vous aurez en tant qu’héritière légale et afin de 
vous consoler, un droit de cuissage sur tous les chauffeurs de 
l’entreprise Blaise  

 
Rrrr-pchhhttt !!!! 
 
 
 
Roooohhhhh !!!  

Cela étant et moyennant le versement d’arrhes, y compris les intérêts moratoires 
sans possibilité d’anatocisme et par la force de la loi exécutoire par provision 
nonobstant cautionnement ou cantonnement, vous pourrez, gente dame 
Blaise, en outre bénéficier d’une rente à vie d’un montant de 
10.000 euros par mois sonnants et trébuchants à charge de la 
part successorale de la famille Diffels. 

 
 
 
 
 
Raaaaaaahhhhh !!! 
 

Si par contre, vous veniez à mourir la première, votre mari 
Pascal Diffels hériterait des trois quarts des camions-citernes 
Mazout Blaise préalablement remplis à ras bord d’essence 98 
octanes à moins qu’il n’encoure la déchéance de l’héritage pour vous avoir 
occis lâchement et sans faire de quartiers ni de rondelles. Il hériterait 
également, sans clause résolutoire, de la pompe à essence sise 
Tridomez telle que reprise dans le plan de bornage du géomètre-expert André 
Blaise dûment assermenté auprès de la cour de par un serment litisdécisoire 
conforme à la loi de Ventôse et il hériterait en outre, de tous vos 
comptes d’épargne.  
 
[ Lu notêre brêt] Ceci à la condition expresse que votre barakî de 
mari sans manières ne fréquente plus les flêrants cafés de 
Malmedy et ne se trouve plus bourré et explosé de la veille 
dans mon étude à me casser les burnes par ses ronflements de 
sanglier  !!! 

 
 
Ooohhhhh !!!! 
 
 
Aaaahhhh !!! 
 
 
Ahaaaahaaahhhh !!!! 
Ahaaaahaaahhhh !!!! 
 
 
Ra-ahh-ra-aahhh !!! 
 
 
Hè !!!???? (i s’duspiète) 

 
 
Pascal [à Nathalie] 

C’èst fini ? K’a dit l’ notêre donc ? 
Nathalie 
Ku lès-omes c’èst come lès camions : 
Cwand k’i sont plins i sont pèzants 
Èt à vûd, n’ont pus d’carburant  ! 

IV. Happy end 

 
Anita 
Fât tchûzi ‘n’ ôte dèstinâcion 
Oubin dju v’s rèmine ol mâhon ! 
V’s-ave lu tchûze inte lu Sibérie 
Lu Kamtchatka ou l’ Tchétchénie  ! 
Nin veûre, Georges ? 
Georges 
Siya ! 
 
Louis-Philippe 
Mès c’è-st-on vrâye scandale çoula 
Nouk’ â monde nu vout aller là ! 
 
Georges 
N’a avou si v’s préfèroz l’ mér :  
La Panne, Dunkerke èt Berck sur mer…. 
Nin veûre, Anita ? 
Anita 
Siya ! 
 
Louis-Philippe 
Mès mi dju va tot fé pèter ! 
I n’èst nin kèstion d’accèpter ! 
 
Georges 
I sèreût timps du v’s dècîder : 
Anita a hâsse du rintrer : 
Si èle manke lu toûr du parâde 
On an â long, èle s’rèt malâde ! 
 
Brâyète 
Nos-ôtes, nos ruv’nans fé l’ cwarmê !!!!                    [Is f’zèt dès hourrah !!!!] 
 
Maximilien 
Nos-ègzijans on ôte « All-In » 
Vè one dèstinâcion divine 
Èt ègzotike naturél’mint 
Sins on eûro du suplémint ! 
 
Alexia 
Vè one place ki èst fwart trankile ? 
Là k’èzès botikes n’a nin d’ files ?  [ Maximilien èt s’ groupe f’zèt tortos âye dol tièsse, todi pus fwart] 

 
Maximillien 
Là k’on troûve todi à s’ parkî 
Sins méme jamês duv’leûr payî ? 

Anita 
Là k’à dîh eûres tos lès cafès 
Sont clôs èt l’s-âbitants o lèt ? 
 
Joconde 
Là ku l’ cwarmê nu s’ fièstihe nin 
Ni lu Sint Dj’han, ni l’ Sint-Mârtin ? 
 
Anita 
Adon mès djins dju v’s consiy’reû 
D’ prinde on aller-simpe po Stâv’leû !                         [on grand silance…] 
 
Tchintchin 
Stâv’leû ???? Jamês oyou ! Wice èst-c’ !? 
 
Ricky 
Cès djins-là, i sont à l’Ouwèsse ! 
 
Maya 
Tunoz, volà on prospèctus’ 
D’ Mâm’dî c’èst 20 minutes an bus’ ! 
 
Louis-Philippe 
Mi, çoula pout m’intéresser : 
C’èst tot rwines ! Ça ‘stu bombârdé ? 
 
Begonia 
Grâce à l’ noûve êde â dèv’lop’mint 
On antrupruneûr Mâm’diyin,  
Roger Gehlen, rubastihe tot 
Do costé d’l anciyin casino ! 
 
Joconde 
Ah i n’a méme on casino ? 
 
Ricky 
Nèni, c’èsteût l’ Ciné-Mignon 
Bin c’nohou po sès films cochons ! 
Georges [avou n’ vwa fwart basse] 
Asteûre, i n’a pus k’Ana-Rita… 
Ki n’ fêt pus tchâfer k’lès pizzas… 
 
Mirèla 
Cafès èt rèstos po l’ momint 
Sont tot clôs ca lès Stâv’lotins 
Come Ana-Rita v’nèt à Mâm’dî 
Fièsti l’ cwarmê tant pus’ tant mî  

Ricky 
Vos save, Stâv’leû a tot po plêre 
Po cès ki v’lèt d’hovri l’ dèzêrt 
Ki v’lèt aprinde à sorvikî 
Sins rin beûre èt sins rin magnî ! 
 
Joconde 
Mi dju n’ va nin là ! Nin kèstion 
Dj’êm’reû mî d’ rintrer ol mâhon ! 
Angèl’IK 
Mès pocwè v’loz-v’s cwiter Mâm’dî, donc ? 
C’èst mèyeûre dès dèstinâcions ! 
 
Ségolène 
C’èst pasku tos lès djônes bèvèt  
N’a méme dès cés ki s’ratchouf’tèt ! 
Èt d’ vins nosse famile, on n’ vout nin 
Ku nos-èfants toûrnèh’ à rin ! 
 
Sad IK 

Mès on n’ sâreût dèdjà èsse plin 

Avou lès cassis’ k’on nos vind 

I f’zèt à pône on çantilite 

Èt çu n’èst ku do souk’ likide ! 

 

Arsène IK 

Èt l’bîre sins hoûme tchîre à crèver 

D’vins do plastik’ nu pout saw’rer  
Èle s’rèt co vite à treûs-eûros 

Èt l’inflacion, èle a bon dos  ! 

 

Diabol IK 

Po çoula plin dès djins ol vèye 

Bèvèt foû d’ leûs prôpès botèyes 

Do cassis’, dol purnale « mâhon » 

Po spârgnî leûs p’tits picaliyons ! 
 

Anjèle IK 

Â cafè, c’èst tchîr à crèver : 

On n’waz’reût pus mète one toûrné ! 
Nin veûre, Georges ? 

Georges 

Siya ! 

 

Pèpète 

N’a d’cès ki n’ waz’ront su mostrer 

D’sogne du toumer so dès longs-nés 

Ou d’sogne du n’nin aveûr assé 

Dès çans po simplumint s’ tchâfer ! 

 

Marcâr 

Nèni, asteûre, c’èst lès longs-nés 

Ki deûront payî lu toûrné ! 

C’èst sûr’mint fêt po dugoster 

Lès pôves djônes du v’leûr fé l’ long-né ! 

 

Georges 

Mès l’ « ku beûsse ? » n’èst nin Mâmdiyin 

C’èst l’ « pâyes-tu nouk’ ? » ki nos convint !!! 

 

Sad IK 

One chance ku nos-avans Môrice 

Ki siève su bon cassis gratis’ ! 

 

Sad IK [Les sucettes : S. Gainsbourg] 
Lu mèyeûr du tos lès cassis, c’èst l’ cassis do Môrice 
Lu cassis do Môrice l’ârtisse, c’è-st-on vrâye délice ki nos rind toûrnisse ! 
I duhind bin lu cassis, lu cassis do Môrice 
O gozî fât l’ lèyî cori, c’èst çoula l’ paradis ! 
 
Arsène IK [à Sad IK] 

Ah là, Sad IK, tu tchantes fwart bin 
Mès s’on sudjèt k’ tu n’ cunoh nin ! 
 
Sad IK 
C’èst djusse come cwand ti, panê-cou 
Tu racontes dès-istwares du cou !!! 
Bégonia [ki tchèsse one à Alexia] 
Ou cwand nosse stagîêre Alexia 
S’ prind po n’ vèdète dol opèra ! 
 
Marcâr 
Ségolène, po k’vosse djône Joconde 
Nu f’zahe nin dès mâlès rèscontes 
Du tchôds valèts, ku pins’rîz-v’s donc 
D’lèyî Mirèla fé l’ chap’ron ? 
Joconde 
Vôrîz-v’s fé çoula, Mirèla ? 
Âye si v’s plêt, si v’s plêt, Mirèla !  
Mirèla 
Âye, dju vou bin m’sacrifiyî  
À condicion du m’ fé êdî 
Par lès ajants do groupe 4 IK 
Ki ont tortos on bê fuzike ! 
                                  Euh, dju vou dire : « k’ont one bèle condicion fysike » 

Ségolène [t’ac’sègnant Marcâr] 
Dj’ vôreû ossu k’ seûhe survèlié 
Ci tchôd djône-ome tot tatouwé ! 
 
Bégonia 
Maya èt mi n’s-èstans fôrmés 
À l’ tècnike dol « garde rapprochée » 
Maya 
Prindans avou nost’ instructeûr 
Ricky-ki-pilote-ol-spèheûr ! 
Ricky 
Avou mi v’s-alloz dècoler 
Vè l’sètîme cî sins rutoumer ! 
Alexia 
Mi avou dju vou fé l’ cwarmê ! 
Maya   [ki li tchèsse one] 
Eeeh ! I t’ manke sûr’mint on fahê ! 
L‘ cwarmê c’n’èst nin po lès gamines 
Tu d’meûres volà po fé l’ check-in ! 
 
Anita 
Alè ! Rutoûr à l‘ câze dèpârt : 
Po l’ cwarmê i n’èst nin trop târd ! 
Si on rôle à deûs-cints à l’eûre 
Nos-ariv’rans tot djusse à l’eûre ! 
Nin veûre, Georges ? 
Georges 
Siya ! 
 
Nico 
Alè, go-go-go my friend, donc 
Po lu Mâm’dî- Express, djans donc ! 
 
Lucas 
Avou l’s-ètapes do mâssî-toûr 
So cwat’ crâs djoûrs èt cwat’ grands djoûrs 
Du Chouchou djusk’azès Romètes 
Do Scotch-Inn à l’ gâre so l’ gritchète 
Dol Tavèrne djusk’adré l’ Alin 
Do Val djusk’â Bistrot rat’mint ! 
 
Ana-Rita 
Èt totes lès suproûves à passer : 
Magnî dès grossès trintches du pé, 
Supwarter lu cèrèmonî 
Dol ôrde do cwarmê du Mâm’dî… 
 
Stèfano 
…Supwarter sins mète dès bouchons 
Nosse mayeûr ki c’pite lu walon 

Èt ki longtimps sins su djéner 
È francès fêt s’ publicité ! 
 
Alexia 
Bin âye, il a l’imunité: 
Lu trouv’lê n’a k’a rawârder ! 
 
Brâyète 
Mès pocwè donc v’leûr imiter   
Stâv’leû èt su hôte sôciyèté ? 
Nosse bê cwarmê il apartint 
Simplumint azès p’titès djins ! 
 
Louis-Philippe 
Lèyoz m’ rutoûrner è-n-èrî 
Mu mitraliyète, dju l’a roûvi 
Avou totes lès grènâdes à min  
I n’ mu fârèt k’on p’tit momint ! 
 
[Ding-Dong, Ding-Dong : veuillez calmement quitter l’aéroport: nous venons de découvrir 
une cache d’armes. Les équipes de déminage sont déjà sur place ». Je répète…] 
 
Arsène IK 
I m’ sonle k’on z-a roûvî ôte tchwa !? 
 
Sad IK 
Bin âye, lès-amis, à pléne vwa 
Come l’ont todi fêt nos d’vantrins 
Tchantans l’ finâle come i convint !!! 

Vamos à Mâm’dî ! 
 
 
Muzike :Salou : les Gauff au Suc’ / Paroles : Marc Dewart  
 
 
Couplèt 1 
Si vos v’loz l’mèyeûre dès places po passer lès condjîs 
Vunoz bin vite à Mâm’dî po sûre one tèrapî ! 
On lâvèdje du cervê cwat’ nut’ èt cwat’ djoûrs â lon 
Èt vos-âroz on né d’one bèle coleûr rodje-bonbon ! 
 
Chake â-matin vos-âroz one grosse tièsse come on cou 
Mès après vint’ cink bîres, ça ârèt dusparètou ! 
Adon lu djèrin djoûr, tél’mint k’on z-a crèvé d’ bon   
Méme lès Stâv’lotins nu v’lèt pus rintrer ol mâhon ! [tutti] 
 
Couplèt 2 
Lu Cwarmê c’èst bin mî ku lès spôrts d’îvièr bin lon 
On dumeûre à l’ cand’liète po duhinde dès schuss à fond ! 
On fêt l’après-ski sins méme aveûr fêt one seûle duhinte 
Èt on rumonte lu pinte sins rumonte-pinte à côps d’pintes ! 
 
Vos n’ave nin mèzâhe d’aller fwart lonsse po voyèdjî, 
Vunoz dîmègne vèye lu toûr du parâde so l’ marchî ! 
Avou dès mèyes du d’ guîzès tot bariolés è feû     
Mès si vos v’loz vèye on dèzêrt, aloz à Stâv’leû ! [tutti] 
 
Couplèt 3 
Lès stâv’lotins, zèles, i fistihèt lu Laetaré 
Mès i nu l’ fuzèt pus k’one fî totes lès cwatr’-ânés ! 
I prindèt deûs-ans po ducôper lès confètis 
Èt deûs-ans du pus’ p’ avou dès coleûrs lès vièrni ! 
 
Lu Laetaré c’èst l’ocâzion po lès Mâm’diyins 
Du ruvèye dèfiler dès tchârs do cwarmê tot plin 
Mès l’ pus bê d’ tot c’èst cwand k’i vèyèt aparète 
Lu panô ki dit k’ Mâm’dî n’èst kà dîh kilomètes ! [tutti] 
 
Rèspleû [tutti] 

Vamos, vamos à Mâm’dî 
C’èst l’ Cwarmê dol nut’ djusk’à matin ! 
Vamos â Cwarmê Mâmdî 
I n’a totes sôres du droles èt méme dès Stâv’lotins tot plin tot plin tot plin tot plin tot plin ! 
Vamos, vamos à Mâm’dî 
C’èst l’ Cwarmê dol nut’ djusk’à matin ! 
Vamos à Cwarmê à Mâmdî 
I n’a totes sôrs du droles èt méme dès Stâv’lotins tot plin tot plin tot plin tot plin tot plin ! 
 
 


